
O‘quvchilarda ijodiy fikrlashni rivojlantirishda fortepiano 

asarlarini tanlashning didaktik asoslari 
 

Sobirjon Azamat o‘g‘li Kuchmurodov 

Buxoro Xalqaro universiteti 

 

Annotatsiya: Mazkur maqolada o‘quvchilarning ijodiy fikrlashini 

rivojlantirishda fortepiano asarlarini to‘g‘ri tanlashning ahamiyati, bu tanlovning 

didaktik tamoyillari va musiqa pedagogikasidagi o‘rni yoritilgan. Fortepiano ijrochiligi 

orqali bolalarda nafaqat texnik ko‘nikmalar, balki estetik did, musiqiy tafakkur, 

emotsional sezgirlik va mustaqil mushohada qilish qobiliyati shakllanadi. Asar 

tanlashda yosh, daraja, shaxsiy qiziqishlar, asarning mazmuni va pedagogik 

maqsadlarni hisobga olish zarurligi asoslab berilgan. Tadqiqotda musiqa ta'limi 

jarayonida ijodiy fikrlashga yo‘naltirilgan yondashuvlar, musiqiy nutqni rivojlantirish 

va interpretatsiya ko‘nikmalarini shakllantirish vositasi sifatida fortepiano asarlarining 

roli o‘rganiladi. 

Kalit so‘zlar: fortepiano, ijodiy fikrlash, musiqa ta’limi, didaktika, repertuar, 

interpretatsiya, musiqiy tafakkur, o‘quvchi, ijrochilik 

 

Didactic bases of selection of piano works in development of 

creative thinking in students 

 

Sobirjon Azamat oglu Kuchmurodov 

Bukhara International University 

and the ability to observe independently. The need to take into account age, level, 

personal interests, content of the work and pedagogical goals when choosing a work is 

substantiated. The study studies approaches aimed at creative thinking in the process 

of music education, the role of piano works as a means of developing musical speech 

and forming interpretation skills. 

Kirish. Bugungi globallashuv davrida ta’limning barcha bosqichlarida ijodkor 

shaxsni shakllantirish muhim masalalardan biridir. Ayniqsa, musiqiy ta’limda bu 

jarayon ikki tomonlama ahamiyatga ega: bir tomondan, musiqiy bilim va ko‘nikmalar 

berish, ikkinchi tomondan esa, o‘quvchining individual va ijodiy imkoniyatlarini 

rivojlantirish. Fortepiano mashg‘ulotlari bu borada juda keng imkoniyatlarga ega 

bo‘lib, to‘g‘ri tanlangan repertuarlar ijodiy fikrlashni shakllantirishda hal qiluvchi rol 

o‘ynaydi. 

Ushbu maqolada o‘quvchilar bilan fortepiano darslarida ishlatiladigan asarlarni 

tanlash mezonlari, ularning didaktik asoslari, va bu orqali ijodiy tafakkurni 

shakllantirishga erishish masalalari tahlil qilinadi. 

1. Ijodiy fikrlash tushunchasi va uning musiqiy ta’limdagi o‘rni 

Ijodiy fikrlash - bu mavjud bilim, tajriba va his-tuyg‘ularga asoslanib, yangicha 

yondashuvlar, g‘oyalar, obrazlar yaratish qobiliyatidir. Musiqa ta’limida ijodiy fikrlash 

bu - eshitish orqali idrok etilgan musiqiy obrazlarni o‘z talqinida ifodalash, yangi 

yo‘llar bilan ijro qilish, improvizatsiya qilish, mavjud asarni qayta ishlab chiqish 

kabilarni o‘z ichiga oladi. 

Musiqa pedagogikasi nazariyasida ijodiy fikrlash quyidagi komponentlar asosida 

shakllanadi: 

Musiqiy eshitish sezgirligi; 

Musiqa tili va ifoda vositalarini tushunish; 

Musiqiy obraz yaratish qobiliyati; 

Mustaqil ijodiy izlanish. 

Shu boisdan, darslarda foydalaniladigan fortepiano asarlari ushbu yo‘nalishlarda 

o‘quvchini rivojlantira olishi kerak. 

2. Fortepiano asarlarini tanlashning didaktik tamoyillari 

Didaktika - ta’lim va tarbiya jarayonining nazariy asoslarini o‘rganuvchi fan 

sifatida, musiqa ta’limida ham darslik, metodika va o‘quv materiallarini tanlashda 

muhim mezonlar belgilab beradi. Fortepiano asarlarini tanlashda quyidagi didaktik 

tamoyillarga e’tibor qaratish zarur: 

2.1. Bosqichma-bosqichlik tamoyili 

O‘quvchining bilim, ko‘nikma va malaka darajasiga mos asarlarni tanlash lozim. 

Juda qiyin yoki juda sodda asar ijodiy tafakkurni rivojlantirish o‘rniga zerikish yoki 

tushkunlikka olib kelishi mumkin. 

2.2. Tarbiyaviylik tamoyili 

Tanlangan asarlar o‘quvchida go‘zallikka bo‘lgan mehr, estetik did, ijobiy 

hissiyotlar uyg‘otishi lozim. Asarlar orqali milliy qadriyatlar, xalqona ohanglar 

singdirilishi foydali. 

2.3. Rivojlantiruvchanlik tamoyili 

Asarlar o‘quvchining texnik ko‘nikmalarini emas, balki musiqiy tafakkurini, his-

tuyg‘ularini ham rivojlantirishi kerak. Har bir asarda yangi musiqiy ifoda vositalari 

bo‘lishi maqsadga muvofiq. 

2.4. Moslik tamoyili 

O‘quvchining yoshi, individualligi, musiqiy dunyoqarashi va qiziqishlariga mos 

keluvchi asar tanlash - ijodiy fikrlash uchun qulay sharoit yaratadi. 

3. Ijodiy fikrlashga yo‘naltirilgan fortepiano asarlarining tahlili 

Quyida o‘quvchilarning turli bosqichlari uchun ijodiy fikrlashni rivojlantiruvchi 

fortepiano asarlarining namunaviy tahlili beriladi: 

3.1. Boshlang‘ich bosqich (1-2 yil o‘quv) 

Bu bosqichda oson va obrazli asarlar tanlanadi. Masalan: 

L. Shit - “Yomg‘ircha”; 

D. Kabalevskiy - “O‘yinchoqlar marsh”; 

O‘zbek xalq kuylaridan - “Katta o‘yin”, “Lazgi”. 

Bu asarlar orqali o‘quvchi tovush balandligi, temp, dinamikani his qilishni 

o‘rganadi, tasviriy fikrlash shakllanadi. 

3.2. O‘rta bosqich (3-5 yil o‘quv) 

Bu davrda texnik va musiqiy murakkablik ortadi. Quyidagilar tavsiya qilinadi: 

a) P. Chaykovskiy - “Bolalar albomi”dan asarlar; 

b) M. Mussorgskiy - “Bolalar” turkumidan; 

c) U. Mo‘minov - “Ona allasi”, “Choponcha”. 

O‘quvchi asar mazmunini his qilish, obrazni ochish, musiqani “gapirish”ni 

o‘rganadi. 

3.3. Ilg‘or bosqich (6-7 yil o‘quv) 

Bu bosqichda o‘quvchi mustaqil interpretatsiyaga tayyor bo‘ladi. Murakkab 

asarlar, polifonik shakllar kiradi: 

I.S. Bax - “Invensiyalar; 

L. Betxoven - sonatalardan qismlar; 

R. Shuman - “Bolalar sahifasi”dan. 

Ushbu asarlar orqali o‘quvchi musiqiy tafakkurda mustaqillikka erishadi. 

4. Fortepiano mashg‘ulotlarida ijodiy yondashuv usullari 

Ijodiy fikrlashni rivojlantirish uchun fortepiano darslarida quyidagi metodik 

yondashuvlar foydali: 

4.1. Improvizatsiya 

O‘quvchiga berilgan musiqiy g‘oya asosida o‘z talqinini yaratishga imkon 

beriladi. Masalan, berilgan ohang asosida yangi yakun yasash, o‘zgarish kiritish. 

4.2. Musiqa tahlili 

Asarni ijro etishdan avval uning tuzilmasi, obrazlari, ifoda vositalari tahlil 

qilinadi. Bu orqali musiqani "o‘qish" va anglash ko‘nikmasi shakllanadi. 

4.3. Dialogik metodlar 

O‘qituvchi va o‘quvchi o‘rtasida savol-javob, muhokama orqali asarni talqin 

qilish, bahsli yondashuvlarni o‘rganish ijodiy fikrni ochadi. 

4.4. Talqinlar solishtiruvi 

Bir asarning turli ijrochilar tomonidan bajarilgan variantlari solishtiriladi. 

O‘quvchi o‘z fikrini bildiradi, argumentlaydi.  

5. O‘zbek kompozitorlari asarlari va milliy musiqaning o‘rni 

O‘zbek fortepiano adabiyotida ijodiy fikrlashni shakllantirish uchun katta 

salohiyat mavjud. Xususan: 

M.Burhonov, T. Jalilov, M. Ashrafiy, U. Mo‘minov kabi kompozitorlarning 

asarlari bolalar uchun mazmunan boy, obrazli va milliy ohanglarga boy. 

Bu asarlar orqali o‘quvchi o‘z milliy qadriyatlariga yaqinlashadi, musiqaning 

emotsional ifodasini teran anglaydi. 

